
Vendim i Këshillit të Mediave të Shkruara të Kosovës ndaj 

ankesës së Aida Dërguti kundër portalit online Balkani.info 

 

 

Këshilli i Mediave të Shkruara të Kosovës në mbledhjen e 

tij të mbajtur më 25 shtator 2019, shqyrtoi ankesën e Aida 

Dërgutit kundër portalit online Balkani.info lidhur me 

artikullin “EKSKLUZIVE: PSD-ja iu ofrua PDK-së për ta bërë 

kryeministër Veselin. Kryetare e Kuvendit, Aida Dërguti” 

dhe mori këtë: 

- Ankesa nuk miratohet.  

 

 

 

 



 

 

 

A R S Y E T I M I 

 

 

 

Ankesa ka të bëjë me shkrimin e publikuar në Bsallkani.info 

me titull: “EKSKLUZIVE: PSD-ja iu ofrua PDK-së për ta bërë 

kryeministër Veselin. Kryetare e Kuvendit, Aida Dërguti” ku 

me publikimin e tij është thënë e pavërteta dhe është shkel 

Raportimi i së vërtetës, pika 1 dhe 2 e Kreut II të Kodit 

të Mediave të Shkruara. Kërkesa është që të hiqet lajmi nga 

portali dhe të kërkohet falje në ballinën e këtij portali. 

 

Lajmi është shkruar në portalin Ballkani.info dhe objekt i 

kësaj ankese është titulli i shkruar, e që rrjedhimisht 

ankesa është e lejueshme për trajtim dhe e afatshme. 

 

KMShK pas shqyrtimit te ankesës vendosi që ankesa të mos 

miratohet.  

 

Media ka botuar të dy reagimet e palës duke e plotësuar 

kështu Kreun IV (E drejta për t’u përgjigjur) të Kodit të 

Mediave të Shkruara. KMShK gjeti se me botimin e këtyre 

reagimeve është arritur që të sqarohet çështja kryesore për 

të cilën është dërguar ankesa.  

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


